
Zaista su neka sumnjičenja grijeh

Ljetne vrućine i zdravlje
Nurmina Strika



Nema ni jednog hajra a da Resulullah, sallallahu 
alejhi ve sellem, nije uputio ummet na njega, niti ima 
ijednog zla, a da nije upozorio ummet na njega. Sam je o 
sebi rekao: “Ni jedno dobro koje ima kod mene neću sakriti 
od vas.” (Muttefekun alejhi)

Proveo je blizu pola perioda poslanstva pozivajući samo u 
tevhid, a to je najbitnije što je Allah naredio. Onaj ko mu se nije 
odazvao, Uzvišeni Allah vječno mu je odredio patnju u džehennemskoj 
vatri i zabranio mu ulazak u Džennet. Započeo je svoju poslaničku misiju 
pozivom u tevhid popevši se na brdo Safa i rekavši Kurejšijama: “Recite: ‘la 
ilahe illallah’ i bit ćete spašeni!”

Uz sve koristi koje internet pruža i opasnosti koje nosi, jasno je da je 
internet test imana i morala čovjeka, pa i njegovog razuma. Kapije hajra 
i dobra koje ovo sredstvo pruža širom su otvorene, a isto tako i kapije 
zla. Nekog će ovo sredstvo uzdići i uzvisiti, a druge će baciti u provaliju 
poniženja. Zbog te realnosti razuman čovjek, koji vodi računa o svojoj vjeri, 
zastat će pred ovom pojavom i preispitati svoje postupke. Isto tako, roditelji 
koji se brinu o svojoj djeci i porodici, prosvjetni radnici, vjerski službenici, 
kao i svi savjesni aktivisti koji prate i usmjeravaju društvo i vode računa o 
stanju zajednice, dužni su dati svoj doprinos da se potencijali i mogućnosti 
ove mreže iskoriste u pozitivne svrhe, i da se razvije svijest o opasnostima 
koje u sebi nosi i kako ih se sačuvati i od njih zaštititi.

Ehli-sunnet vel-džemat smatra da se iman povećava i smanjuje. U komentaru hadisa 
broj 80 u Muslimovom Sahihu, imam Nevevi rekao je: “U ovom hadisu ukazuje se na to 
da se iman  povećava i da se smanjuje.”

Iman se povećava činjenjem dobrih djela, a smanjuje se činjenjem grijeha, kao što je 
rekao imam Ahmed b. Hanbel: “Iman se povećava i smanjuje. Povećava se činjenjem 
dobrih djela, a smanjuje ostavljanjem dobrih djela.” (Lalekai, Usuli i’tikad)

Vjernik koji želi dostići što veće deredže (stepene) u Džennetu, radit će na tome da 
svoj iman stalno jača i na tom putu čuvat će se svega što njegov iman čini slabijim.

Čovjek je biće koje misli i razmišlja, što ga čini posebnim i 
drugačijim od ostalih Allahovih stvorenja. Zato musliman treba da se 

trudi da stalno misli i razmišlja pozitivno, da ima lijepo mišljenje o  
muslimanima, jer će i za to biti nagrađen. Nažalost, svjedoci smo 

da je na društvenim mrežama, u privatnom i javnom životu 
komunikacija među muslimanima na izuzetno niskom 

nivou, da se koriste grube i teške riječi, laži i potvore, a 
sve to, često, zbog neutemeljenog i lošeg mišljenja o 

muslimanima. 

ahlak allahavog Poslanika, 
sallallahu alejhu ve sellem

internet – savremeni test imana

PrePreke na Putu jačanja imana

Zahvala pripada Uzvišenom 
Allahu. Njega hvalimo, od 
Njega pomoć tražimo i za 

oprost grijeha Ga molimo. Utječemo 
se Allahu od zla naših duša i naših lo-
ših djela. Onaj koga Allah uputi, nema 
onog koji će ga u zabledu odvesti, a 
koga u zabludi ostavi, nema onog koji 
će ga na Pravi put izvesti. Svjedočim 
da nema pravog boga mimo Allaha, 
Jednog i Jedinog, koji nema sudruga, 
i svjedočim da je Muhammed Allahov 
rob i poslanik, neka su na njega, nje-

govu časnu porodicu i sve plemenite 
ashabe Allahov salavat i selam!

Istinski se bojte Allaha, o Allahovi 
robovi, i budite svjesni Njegovog stal-
nog nadzora u tajnosti i javnosti.

O muslimani, Allah je počastio i od-
likovao sinove Adema, alejhis-selam, 
nad mnoštvom onoga što je stvorio. 
Neke od njih izabrao je da nose vjero-
vjesništvo i prenose Njegovu poslanicu 
ljudima. Među njima je posebno odli-
kovao našeg vjerovjesnika Muhamme-

da, sina Abdullahovog, najboljeg sina 
Hašimovića, a pleme Hašim je najbo-
lje pleme među Kurejšijama. Dakle, 
on je najbolji među najboljim. Uzviše-
ni Allah izabrao ga je da ovaj ummet 
izvede na spas i pozove ih u vjeru 
Allahovu i na Pravi put. Njegov, alej-
his-alatu ves-selamu, cijeli život bio je 
robovanje Allahu i zahvala na blagoda-
tima, poziv drugih i blagost, iskušenja 
i strpljenje, ali, i pored toga, okitio se 
vrhunskim moralom, najljepšom ćudi 
i velikim optimizmom. Njegove vrline 
su mirisne i njegov put je ispunjen lije-
pim primjerima.

Ibn Kajjim, rahimehullah, rekao je: 
“Najveća potreba, veća od svake druge 
potrebe, jeste da ljudi spoznaju Posla-
nika, sallallahu alejhi ve sellem, i uputu 
sa kojim je došao, te da vjeruju i po-
tvrđuju ono o čemu ih je obavijestio 
i da mu se pokore u onome što im je 
naredio.”

Nema ni jednog hajra a da Resu-
lullah, sallallahu alejhi ve sellem, nije 
uputio ummet na njega, niti ima ijed-
nog zla, a da nije upozorio ummet na 
njega. Sam je o sebi rekao: “Ni jedno 
dobro koje ima kod mene neću sakriti od 
vas.” (Muttefekun alejhi)

Proveo je blizu pola perioda poslan-
stva pozivajući samo u tevhid, a to je 
najbitnije što je Allah naredio. Onaj 
ko mu se nije odazvao, Uzvišeni Allah 
vječno mu je odredio patnju u dže-
hennemskoj vatri i zabranio mu ulazak 
u Džennet. Započeo je svoju poslanič-
ku misiju pozivom u tevhid popevši 
se na brdo Safa i rekavši Kurejšijama: 

Ahlak
Allahovog Poslanika

sallallahu alejhi ve sellem

“Recite: ‘la ilahe illallah’ i bit ćete spaše-
ni!”

Deset godina u Meki narod je po-
zivao samo u tevhid, a zatim je, uz 
pozivanje u tevhid, nastavio pozivati 
i na prakticiranje ostalih šerijatskih 
propisa. Svima koji ostvare i upotpu-
ne tevhid obećao je da će ih obuhvatiti 
primljenom dovom koju je odgodio za 
Sudnji dan, pa kaže: “Svaki vjerovje-
snik ima dovu koja će mu biti primlje-
na, pa je svaki od njih požurio sa svojom 
dovom, a ja sam odgodio svoju kao šefat 
za svoj ummet na Sudnjem danu. Ona će 
obuhvatiti, inšallah, svakog onog ko umre 
od moga ummeta ne čineći Allahu nimalo 
širka.” (Muttefekun alejhi)

Mnogo je činio ibadet Uzvišenom 
Allahu. Ibadete i pokornosti najbolje 
je od svih drugih obavljao. Noge su mu 
otjecale od dugog stajanja na namazu. 
Na jednom rekatu proučio bi suru El-
Bekara, Alu Imran i En-Nisa. Imao 
je lijep glas prilikom učenja Kur’ana. 
Bera, radijallahu anhu, prenosi: “Čuo 
sam Vjerovjesnika, sallallahu ‘alejhi ve 
sellem, kako na jacija-namazu uči suru 
Vet-tini vez-zejtun i nikada nisam čuo 
da neko ima ljepši glas i prijatnije učenje 
od njega.” (Muttefekun alejhi)

Bio je skrušen pred Allahom. Kla-
njao bi namaz a iz njegovih prsa čuo 
bi se zvuk poput vode kada proključa 
zbog plača. Njegov jezik nikada ne bi 
prestajao spominjati Allaha. Aiša, ra-
dijallahu anha, ističe: “Spominjao bi 
Allaha u svakom stanju.” (Muslim)

Ibn Omer, radijallahu anhu, preno-
si: “Znali bismo izbrojati kako Resu-
lullah, sallallahu alejhi ve sellem, na 
jednom sijelu stotinu puta kaže: ‘Gos-
podaru, oprosti mi grijehe i primi moje 
pokajanje, jer Ti si, doista, Onaj koji pri-
ma pokajanja i koji je milostiv!’”

Puno je volio namaz i drugima ga 
je oporučivao. Kaže Enes, radijallahu 
anhu: “Poslanik, sallallahu alejhi ve 
sellem, na samrti je najviše govorio: 
‘Namaz, namaz, i oni koji su u vašem 
posjedu!’, dotle da je to u sebi ponavljao 
i nije mu silazilo nikako sa jezika”, tj. 
oporučivao je namaz sve dok mu duša 
nije napustila tijelo. (Ahmed)

Podsticao je mlađe ashabe da obav-
ljaju dobrovoljne namaze. Abdullahu 
b. Omeru, radijallahu anhu, dok je bio 
mladić, poručio je: “Divan li je čovjek 
Abdullah, samo još da klanja po noći.” 
(Muttefekun alejhi)

Imao je čvrsto ubjeđenje u Allaha. 
Znao je da je u Allahovom govoru 
(Kur’anu) lijek. Kada bi se razbolio, li-
ječio bi se Allahovim govorom. Aiša, 
radijallahu anha, kaže: “Kada bi bo-
lovao od neke bolesti, proučio bi sebi 
sure El-Felek i En-Nas i pljuckao bi 
u ruke i potrljao ih po sebi.” (Muttefe-
kun alejhi)

Uvažavao je prijašnje poslanike. Je-
dan čovjek mu se obratio riječima: “O 
najbolji iz ljudskog roda!”, pa je rekao: 
“To je Ibrahim, alejhis-selam!” (Muslim)

Zabranjivao je da ljudi pretjeruju u 

pogledu njega. Govorio bi: “Nemojte 
pretjerivati u pogledu mene kao što su 
kršćani pretjerali u pogledu sina Merje-
minog. Ja sam, zaista, samo rob, pa recite: 
‘Allahov rob i poslanik.’” (Buhari)

Svakog je pozivao u ovu vjeru, pa 
makar onaj kojeg poziva bio dječak. 
Posjetio je jednog dječaka židova koji 
je bio na samrti, sjeo je pored njegove 
glave i rekao mu: “Prihvati islam!”, pa 
je dječak prihvatio islam. (Buhari)

Bio je ponizan prema djeci i u nji-
hova srca sadio je ispravno vjerovanje. 
Rekao je Ibn Abbasu: “O mladiću, po-
dučit ću te riječima: čuvaj Allaha – čuvat 
će te, čuvaj Allaha – uvijek ćeš Ga naći 
ispred sebe, kada moliš – moli Allaha, a 
kada tražiš pomoć – traži pomoć od Alla-
ha!” (Tirmizi)

Bio je blag i nježan prema svojim 
ashabima prilikom podučavanja i jav-
no je pokazivao ljubav koju je osjećao 
prema njima. Uzeo je za ruku Muaza, 
radijallahu anhu, i rekao mu: “Tako mi 
Allaha, ja te zaista volim! Savjetujem te, 
o Muaze, da nikada na kraju namaza ne 
propustiš reći: ‘O Allahu, pomozi mi da 
Te spominjem, da Ti budem zahvalan i 
da Ti lijepo činim ibadet!’” (Nesai)

Nije se inatio niti je bio ohol. Njego-
va prsa bila su široka za svakoga. Jed-
nom prilikom dok je držao hutbu ušao 
je neki čovjek i rekao: “O Allahov Po-
slaniče, izgubljen čovjek došao  pitati o 
svojoj vjeri, ne zna šta je njegova vjera.” 
Resulullah, sallallahu alejhi ve sellem, 

okrenuo se prema njemu, prekinuo je 
hutbu i otišao kod njega. Tada su mu 
donijeli stolicu, pa je sjeo na nju i po-
dučio ga onome čemu je njega Allah 
podučio. Nakon toga vratio se i nasta-
vio držati hutbu sve dok je nije dovršio. 
(Muslim)

Bio je susretljiv i pažljiv prema omla-
dini. Malik b. Huvejris, radijallahu 
anhu, prenosi: “Otišli smo Allahovom 
Poslaniku, sallallahu alejhi ve sellem, a 
bila nas je skupina mladića približnih 
godina. Boravili smo kod njega dvade-
set noći, pa je pomislio da nam nedo-
staju porodice. Upitao nas je koga smo 
ostavili iza sebe od porodica, pa smo ga 
obavijestili, a bio je pažljiv i milostiv. 
Rekao nam je: ‘Vratite se svojim poro-
dicama, pa ih podučite i naredite im i 
klanjajte onako kako ste vidjeli mene da 
klanjam!’” (Muttefekun alejhi)

Bio je učtiv. Nije bio prgavog jezika, 
niti bi koristio uvredljive riječi. Bio je 
stidniji od djevice u njenoj sobi. Imao 
je nježne ruke, nikada u životu nije 
udario nekoga. Aiša, radijallahu anha, 
kaže: “Nikada Resulullah, sallallahu 
alejhi ve sellem, nije udario nešto svo-
jom rukom; ni ženu, ni roba, osim kad 
se bori na Allahovom putu. Nikada se 
ne bi svetio radi sebe, nego bi oprostio 
i halalio. Kada bi mu bilo ponuđeno da 
izabere između dvije stvari, izabrao bi 
lakšu ako nije grijeh prema Allahu.”

Uvijek je  bio vedrog lica. Džerir b. 
Abdullah, radijallahu anhu, kaže: “Ni-
kada me Allahov Poslanik, sallallahu 
alejhi ve sellem, nije ugledao a da mi se 
nije nasmiješio.”

Spajao je rodbinske veze, bio iskren 
u govoru, ispunjavao potrebe nemoć-
nima. Hatidža, radijallahu anha, rekla 
mu je: “Ti održavaš rodbinske veze, 
govoriš istinu, olakšavaš slabima, udje-
ljuješ siromašnima, gostoljubiv si i po-
mažeš istinu u svim prilikama.”

Bio je dobročinitelj prema svojoj 
majci. Posjetio je njen kabur, zaplakao 
je i rasplakao sve oko sebe, zatim je re-
kao: “Zatražio sam dozvolu od svog Gos-
podara da tražim oprosta za nju, pa mi 
nije dozvolio, te sam zatražio dozvolu da 
posjetim njen kabur, pa mi je dozvolio.” 
(Muslim)

Oporučivao je pažnju prema komši-
jama i podsticao na lijep odnos prema 
njima. Rekao je Ebu Zerru, radijallahu 
anhu: “Kada skuhaš mesnu supu, dolij 

još vode pa odnesi i svojim komšijama.” 
(Muslim)

Bio je nježnog srca i nježan prema 
onima o kojima se brinuo. Enes, radi-
jallahu anhu, služio ga je deset godina 
i nikada mu nije rekao ni “uh” radi ne-
čega, niti za nešto što je uradio: “Zašto 
si to uradio?” ili za ono što nije uradio: 
“Zašto nisi uradio?”

 Prema slabima i bolesnima bio je 
milostiv. Bilo mu je naređeno da ih 
predvodi u namazu i da skrati namaz 
radi njih.

Prema ljudima je bio samilostan i 
stidan. Beduin se pomokrio u džamiji, 
ne znavši da to nije dozvoljeno, pa su 
ljudi nasrnuli da ga kazne, a Poslanik 
im reče: “Ostavite ga dok završi sa nuž-
dom i onda prospite po njegovoj mokraći 
kofu ili posudu vode. Poslani ste da olak-
šavate, a ne da otežavate!” (Buhari)

Puno je udjeljivao i poklanjao. Nika-
da nije odbijao prosjaka niti onoga koji 
je u potrebi. Hakim b. Hizam, radija-
llahu anhu, prenosi: “Zatražio sam od 
Allahovog Poslanika, sallallahu alejhi 
ve sellem, pa mi je dao, opet sam zatra-
žio, pa mi je dao, i opet sam zatražio, pa 
mi je dao.” (Muttefekun alejhi)

Plemenite ruke i mnogo darežljiv. 
Neki čovjek mu je došao, pa mu je 
Poslanik, sallallahu alejhi ve sellem, 
poklonio stado ovaca koje se proteže 
između dva brda. Drugi čovjek na nje-
mu je ugledao lijep ogrtač i rekao: “Daj 
meni da ga obučem! Kako je samo li-
jep!”, pa mu ga je Alejhisselam poklo-
nio. (Buhari)

Bio je lijep i nije jeo osim ono što je 

lijepo. Sustezao se od bilo kakve sum-
njive hrane ili pića. Jednom je prili-
kom rekao: “Zna se desiti da odem kući 
i nađem jednu datulu na posteljini, pa je 
dignem do usta da je pojedem, ali se pobo-
jim da slučajno nije od sadake i bacim je.” 
(Muttefekun alejhi)

Izrazito je cijenio i poštovao svoje as-
habe, radijallahu anhum, pa makar se 
radilo i o mladićima. Rekao je o Usa-
mi b. Zejdu, radijallahu anhu, kada je 
imao samo osamnaest godina: “Opo-
ručujem vam da se prema njemu lijepo 
ophodite jer on je jedan od boljih među 
vama.” (Muslim)

Kada bi se razbolio neko od njego-
vih ashaba, obišao bi ga i rastužio se 
zbog stanja u kojem se nalazi. Posjetio 
je Sa’da  b. Ubadu, radijallahu anhu, i 
zatekao ga teško bolesnog, pa je zapla-
kao.

Bio je odan svojim ashabima. Niko-
me nije zaboravljao vrline i žrtvovanja. 
Zadnji put kada se popeo na minber 
rekao je: “Oporučujem vam ensarije, jer 
su oni moja utroba i najprisniji povjere-
nici. Izvršili su svoje obaveze, ostaje još 
da uzmu svoja prava. Primite zato od 
dobročinitelja među njima, a oprostite 
onima koji loše postupaju!” (Buhari)

Nikada nije zaboravio Hatidžu, ra-
dijallahu anha, njene veličanstvene po-
stupke, velikodušnost i bistrinu njenog 
promišljanja. Spominjao ju je po dobru 
nakon njene smrti, obilazio njenu rod-
binu i činio dobročinstvo njenim prija-
teljicama.

Naredio je da se pregrade sva vrata 
od kuća oko njegove džamije sa kojih 

se ulazilo direktno u džamiju, osim 
Ebu Bekrovih, radijallahu anhu, vrata 
– iz poštivanja prema njemu.

Iako je bio opterećen velikim ema-
netom poslanstva, bio je blag prema 
svojoj porodici i lijepo se ophodio pre-
ma njima. Kada bi ušao u kuću, bio bi 
im na usluzi, a kada bi nastupilo vrije-
me namaza, otišao bi u džamiju.

Bio je nježan prema svojoj djeci i 
unucima i ukazivao im je poštovanje. 
Kada bi njegova kćerka Fatima, radi-
jallahu anha, ušla kod njega, ustao bi, 
uzeo je za ruku i odveo da sjedne na 
njegovo mjesto. Hasana, radijallahu 
anhu, stavljao bi za svoj vrat i govorio: 
“O Allahu, ja ga volim pa ga i Ti zavoli!” 
(Muttefekun alejhi) Jednom prilikom 
izašao je među svoje ashabe, a njego-
va unuka Umama bila je na njegovom 
vratu, te im je kao imam klanjao na-
maz, pa kada bi otišao na rukūu, spu-
stio bi je, a kada bi se podigao, ponovo 
bi je uzeo. (Muttefekun alejhi)

Osman, radijallahu anhu, opisao je 
Poslanikovo, alejhis-selam, ophođe-
nje prema ashabima na sljedeći način: 
“Družili smo se sa Allahovim Poslani-
kom, sallallahu alejhi ve sellem, kad bi-
smo bili na putovanju i kod kuće; on bi 
obilazio bolesnike, pratio dženaze, išao 
u boj i pomagao nam sa malo i puno 
imetka.” (Ahmed)

Okusio je u životu žestinu i poteš-
koću. Aiša, radijallahu anha, prenosi: 
“Neka žena ušla je kod mene u kuću sa 
dvoje male djece i zatražila da joj nešto 
udijelim kao sadaku, ali nisam pronašla 
ništa da joj dadnem osim jedne datu-
le.” (Muttefekun alejhi)

Na svoj stomak vezao je kamen od 
gladi. Omer, radijallahu anhu, opisuje: 
“Zaista sam posvjedočio kako Resu-
lullah, sallallahu alejhi ve sellem, čitav 
dan gladuje, nije imao ni najgoru vrstu 
datula da ih pojede.” (Muslim)

Pogađala su ga najžešća i najbolnija 
iskušenja: odrastao je kao siroče, pro-
tjeran je iz rodnog zavičaja, tri godine 
je proveo pod opsadom, u pećinu se 
sakrivao od neprijatelja, šestero svoje 
djece ispratio je na drugi svijet, kada je 
činio hidžru, njegov narod krenuo je za 
njim u potjeru, licemjeri su protiv nje-
ga spletkarili na svakom koraku, popio 
je otrov, napravljen mu je sihr i znao 
je reći: “Uplašen sam radi Allaha onako 
kako niko drugi nije bio uplašen i uzne-

miren sam radi Allaha kako niko drugi 
nije bio uznemiren!” I, pored svih isku-
šenja, bio je optimista u životu i govo-
rio bi: “Oduševljavaju me optimizam i 
lijepa riječ.” (Muttefekun alejhi)

Okrenuo se od dunjaluka žudeći za 
nagradom kod Allaha. Imao je običaj 
reći: “Meni ništa ne pripada od dunja-
luka. Ja sam na dunjaluku poput putnika 
koji sjedne u hlad ispod drveta da predah-
ne, a zatim ustane i napusti ga.” Napu-
stio je ovaj svijet, a ništa od dunjaluka 
nije ostalo iza njega. Aiša, radijallahu 
anha, kaže: “Kada je Resulullah, salla-
llahu alejhi ve sellem, umro, nije osta-
vio iza sebe ni dinara niti dirhema, ni 
ovce niti deve, niti je išta oporučio od 
imetka.” Alija, radijallahu anhu, opisu-
je ga riječima: “Nisam vidio ikoga slič-
nog njemu, ni prije ni poslije njega.”

O muslimani, naš Vjerovjesnik, sa-
llallahu alejhi ve sellem, ispunio je 
emanet poslanice koja mu je bila po-
vjerena, iskreno je posavjetovao svoj 
ummet i rekao je: “Primjer mene i vas je 
kao primjer čovjeka koji je zapalio vatru, 
pa su skakavci i leptirići navalili da lete 
prema njoj, a on ih tjera od vatre. Ja sam 
vas uhvatio za pojase da ne odete u Vatru, 
ali vi bježite od mene.” (Muslim)

Islamski ummet treba mu se odužiti 
tako što će ispuniti svoja prava i oba-
veze prema njemu, poput vjerovanja u 
njega kao poslanika i potvrđivanja sve-
ga sa čime je došao. Rekao je Allahov 
Poslanik, sallallahu alejhi ve sellem: 
“Niko neće čuti za mene od ovog ummeta, 
svejedno bio jevrej ili kršćanin, a zatim 
ne povjerovati u ono sa čime sam po-
slan, a da neće biti od stanovnika Vatre.” 
(Muslim)

Od prava koja mu pripadaju kod nas 
jeste da nam bude draži od svega dru-
gog, kao što je rekao: “Niko od vas neće 
biti potpuni vjernik sve dok mu ne budem 
draži od njegovog oca i djeteta i svih lju-
di.” (Muttefekun alejhi)

Od obaveza ummeta prema njemu 
jeste da se pokoravaju njegovim na-
redbama i da se klone njegovih zabra-
na. Poslanik, alejhis-salatu ves-selam, 
rekao je: “Svi iz mog ummeta ući će u 
Džennet, osim onih koji odbiju.” Prisutni 
upitaše: “A ko će to odbiti, o Allahov 
Poslaniče!?” Reče: “Onaj ko mi se pokori 
– ući će u Džennet, a onaj ko mi se su-
protstavi – takav je odbio.” (Buhari)

Jedno od temeljnih značenja svjedo-

čenja da je on Allahov poslanik jeste 
da Allaha ne obožavamo osim onako 
kako je on propisao, kao što nam on, 
alejhis-selam, poručuje: “Dobro se pri-
pazite novotarija u vjeri!”

Od jasnih pokazatelja iskrene ljubavi 
prema njemu jeste izučavanje njegovog 
životopisa, upoznavanje njegove upute 
i širenje njegovog poziva/misije širom 
zemaljske kugle, te da musliman po-
ziva u isto ono u što je pozivao i on, 
alejhis-selatu ves-selamu, od tevhida/
monoteizma, vjerskih naredbi, vjerskih 
ljepota i vrlina.

Onaj ko se ugleda na Resulullaha, 
sallallahu alejhi ve sellem, u svojim 
ibadetima i međuljudskim odnosima, 
zaslužit će vječni uspjeh i zadovoljstvo: 
“Vi u Allahovom Poslaniku imate naj-
ljepši uzor...” (El-Ahzab, 21)

Sreća na dunjaluku i ahiretu postiže 
se slijeđenjem Allahovog Poslanika, 
sallallahu alejhi ve sellem. Shodno ja-
čini slijeđenja, bit će i uputa, ponos i 
spas. Allah, azze ve dželle, rekao je: “... 
a ako mu se pokorite, bit ćete od upu-
ćenih.” (En-Nur, 54)

Onaj ko mu se pokori, vjera će mu 
biti ispravna, dunjaluk uljepšan i prsa 
proširena, a onaj kome je drago da 
bude u njegovom društvu na ahiretu, 
neka korača njegovom stazom i slijedi 
njegov sunnet, a ujedno neka se udalji 
od svega što je u suprotnosti sa njego-
vom poslanicom ili je na neki način 
narušava. Allah, subhanehu ve teala, 
rekao je: “Onaj ko se pokori Allahu i 
Poslaniku, takav će biti sa onima ko-
jima je Allah svoje blagodati podario 
od vjerovjesnika, iskrenih, šehida i 
dobrih, a divno li su oni društvo.” 
(En-Nisa, 69)

Znajte da vam je Allah naredio da 
donosite salavat i selam na Njegovog 
Vjerovjesnika rekavši: “Doista Allah 
i meleki Njegovi donose salavat na 
Vjerovjesnika. O vi koji vjerujete, 
donosite i vi salavat na njega i potpu-
ni selam.” (El-Ahzab, 56)

O Allahu, donesi salavat i selam na 
našeg vjerovjesnika Muhammeda, 
budi zadovoljan njegovim pravednim 
halifama koji su istinom sudili i prav-
du zastupali: Ebu Bekrom, Omerom, 
Osmanom i Alijom, te svim ostalim 
plemenitim ashabima, a i nas pridruži 
njima, o Najdarežljiviji i Najplemeni-
tiji! Amin!



Grijesi 
–  uzrok iskušenja i nedaća

Piše: Hfz. mr. Muhammed Fadil Porča

Ebu Musa, radijallahu anhu, prEnosi da jE allahov poslanik, sallallahu 
alEjhi vE sEllEM, rEkao: “AllAh dAje rokA zulumćAru sve dok gA ne kAzni, ondA 
mu on ne može umAći”, zatiM jE proučio: “eto, tAko gospodAr tvoj kAžnjAvA kAd 
kAžnjAvA nAseljA kojA zulum čine. njegovA kAznA zAistA je bolnA i žestokA” (hud, 
102). (MuttEfEkun alEjhi)  katada jE rEkao: “o čovjEčE! nEMoj ljudE cijEni-
ti na osnovu Mnoštva djEcE i iMEtka, nEgo ih cijEni na osnovu vjErovanja i 
dobrih djEla.” prvo su narodiMa nakon pojavE onih koji opoMinju dolazila 
razna iskušEnja i nEdaćE nE bi li sE opaMEtili. oni koji pouku nisu uzEli na-
kon prolaska odrEđEnog vrEMEna zaboravljali bi da su ikako bili opoMEnuti 
i onda bi živjEli u izobilju u kojEM bi ih iznEnada snašla allahova kazna kada 
joj sE niMalo nisu nadali. to jE allahov zakon koji su Mnogi iskusili, a Malo 
njih jE pouku uzElo i njoM sE okoristilo.



Ustrajnost u griješenju uzrok je 
da iskušenja i nedaće dolaze 
jedna za drugom. Onaj koji 

pouku uzme iz događaja, preispitat će 
se, pokajati za greške i nastojati popra-
viti. Uzvišeni Allah kaže: “Zar oni ne 
vide da svake godine jedanput ili dva-
put u iskušenje padaju, pa opet, niti 
se prisjećaju niti pouku uzimaju.” 
(Et-Tevba, 126) 

Neki misle da grijesi, zato što ne vide 
i ne osjećaju momentalno posljedice 
grijeha, ne štete, a ponekad zaborave 
da je grijeh to što su zgriješili. Ali, loše 
posljedice grijeha čekaju onoga koji 
ih je uradio, makar to bilo nakon iz-
vjesnog vremena. Uzvišeni Allah kaže: 
“Okanite se i javnog i tajnog griješe-
nja! Oni koji griješe sigurno će biti 
kažnjeni za ono što su zgriješili.” (El-
En’am, 120) 

U najgorem stanju je onaj grješnik 
koji živi u izobilju i uživanjima pored 
grijeha koje čini i u kojima ustrajava. 
To je, ustvari, samo postepeno pri-
bližavanje kazni i propasti. Uzvišeni 
Allah kaže: “A one koji Naše ajete po-
riču Mi ćemo malo-pomalo, a da oni 
ni znati neće, u propast voditi. I davat 
ću im vremena; zamka je Moja, doi-
sta čvrsta.” (El-A’raf, 182–183) 

Mnogi koji su obmanuti mnoštvom 
imetka i djece misle da im je to Uzvi-
šeni Allah dao zato što su kod Njega 
ugledni i na visokim položajima i što 
im Allah još na ovom svijetu ubrzava 
dobra koja ih ionako čekaju na ahiretu. 
Time im se samo produžava njihova 
zabluda i nemar.  Uzvišeni Allah kaže: 
“Pa, ostavi ih u zabludi njihovoj do 
vremena nekog! Misle li oni – da je 
to što ih opskrbljujemo imetkom i 

sinovima – zato što im s dobrima žu-
rimo? Naprotiv, oni ne opažaju.” (El-
Mu’minun, 54–56)

Ebu Musa, radijallahu anhu, prenosi 
da je Allahov Poslanik, sallallahu alejhi 
ve sellem, rekao: “Allah daje roka zulu-
mćaru sve dok ga ne kazni, onda mu on 
ne može umaći”, zatim je proučio: “Eto, 
tako Gospodar tvoj kažnjava kad ka-
žnjava naselja koja zulum čine. Nje-
gova kazna zaista je bolna i žestoka” 
(Hud, 102). (Muttefekun alejhi) 

Katada je rekao: “O čovječe! Nemoj 
ljude cijeniti na osnovu mnoštva dje-
ce i imetka, nego ih cijeni na osnovu 
vjerovanja i dobrih djela.” Prvo su na-
rodima nakon pojave onih koji opomi-
nju dolazila razna iskušenja i nedaće 
ne bi li se opametili. Oni koji pouku 
nisu uzeli nakon prolaska određenog 
vremena zaboravljali bi da su ikako bili 
opomenuti i onda bi živjeli u izobilju u 
kojem bi ih iznenada snašla Allahova 
kazna kada joj se nimalo nisu nadali. 
To je Allahov zakon koji su mnogi 
iskusili, a malo njih je pouku uzelo i 
njom se okoristilo. Uzvišeni Allah o 
tome kaže: “A poslanike smo i prije 
tebe slali narodima i neimaštinom i 
bolešću ih iskušavali, ne bi li se poni-
zno molili. Pa zašto se nisu ponizno 
molili kada bi im kazna Naša došla?! 
Ali, srca njihova bila su tvrda, a šej-
tan im je lijepim prikazao ono što su 
radili. I kada bi zaboravili ono čime 
su opominjani, Mi bismo im kapi-
je svega otvorili; a kada bi se onome 
što im je dato obradovali, iznenada 
bismo ih kaznili i oni bi, odjednom, 
svaku nadu izgubili, i do zadnjeg bi 
bio iskorijenjen narod koji je zulum 
činio; pa neka je hvaljen Allah, Gos-
podar svjetova.” (El-En’am, 42–45) 

Bili su iskušani nedaćama ne bi li se 
opametili i ponizno se pokorili, pa se 
nisu odazvali, zatim su bili iskušani do-
brom i izobiljem ne bi li bili zahvalni, 
pa se nisu ni tome odazvali, već su do-
gađaje pripisali slučajnosti i vremenu, 
tvrdeći da oni nemaju nikakve veze sa 
onim što oni rade, jer su i njihovi preci 
bili tako iskušavani, pa su ostali ustraj-
ni u svojoj idolopokloničkoj vjeri. Tada 
bi ih iznenada pogodila žestoka kazna, 
kada su se najmanje nadali. Kaže Uzvi-
šeni: “I Mi nijednog vjerovjesnika u 
neko naselje nismo poslali a da sta-
novnike njegove bolešću i neimašti-
nom nismo iskušali da bi se pokajnič-
ki molili. Poslije bismo zlo zamijenili 
dobrom dok se ne bi umnožili i rekli: 
‘Zadesili su i naše pretke i neimaština 
i blagostanje!’, i tada bismo ih izne-
nada kaznili, a oni ni predosjetili ne 
bi.” (El-A’raf, 94–95)  

Svojstvo vjernika je da je zahva-
lan kada je u izobilju i blagostanju, 
a strpljiv kada je u iskušenju i neda-
ći. Svjestan je da je dobro koje mu je 
dato du žan koristiti samo u korisnom 
i dozvoljenom, a nedaćama se čisti od 
grijeha i pouku uzima. Prenosi Suhejb, 
radijallahu anhu, prenosi da je Allahov 
Poslanik, sallallahu alejhi ve sellem, re-
kao: “Čudno li je stanje vjernika! U ka-
kvom se god stanju nađe, on je na dobitku 
i takav slučaj nije ni sa kim drugim osim 
s vjernikom: ako ga zadesi kakva blago-
dat, on zahvali Allahu i to bude dobro 
za njega, a ako ga zadesi kakva nevolja, 
on se strpi, pa i to bude dobro za njega. 
(Muslim) 

Da nas Uzvišeni Allah učini od onih 
koji pouke uzimaju, koji su zahvalni na 
blagodatima i strpljivi u iskušenjima! 
Amin!

11 Akida

broj 79, Juli/August, 2017



Fikh12

broj 79, Juli/August, 2017

Piše: Dr. Safet Kuduzović

iz Svoje neizmjerene milosti pre-
ma nama, sljedbenicima Posla-
nika, sallallahu alejhi ve sellem, 

Svevišnji Stvoritelj propisao je ovom 

ummetu kako tjelesne tako i materijal-
ne ibadete. Na taj je način šerijatskom 
obavezniku omogućeno da zasluži 
Allahovu milost kako svojim tijelom 

tako i svojim imetkom. Za razliku od 
namaza i posta, koji predstavljaju  tje-
lesne ibadete, i zekata, koji predstavlja  
materijalni ibadet, hadž i umra su obje-

Bedel 
–  zastupnik u obavljanju hadža

šErijatski obavEznik koji nijE u stanju obaviti hadž zbog validnE zaprEkE, MožE opuno-
Moćiti drugog MusliMana da obavi hadž za njEga. (vidjEti: el-mugni) abdullah b. abbas 
prEnosi da jE nEka žEna kazala poslaniku, sallallahu alEjhi vE sEllEM: “allahov posla-
ničE, dužnost hadža koju jE allah stavio u obavEzu svojiM roboviMa zatEkla jE Moga oca 
kao oronulog starca, pa sE nE MožE održavati na jahalici. hoću li za njEga obaviti hadž?” 
“dA”, odgovorio jE vjErovjEsnik, sallallahu alEjhi vE sEllEM. (buhari i MusliM) u dru-
goM hadisu ibn abbas prEnosi da jE nEki čovjEk došao vjErovjEsniku, sallallahu alEjhi vE 
sEllEM, i rEkao: “Moja sE sEstra zavjEtovala da ćE obaviti hadž, ali jE uMrla.” “dA je tvojA 
sestrA ostAlA dužnA, bi li ti vrAtio tAj dug?”, upita ga poslanik, sallallahu alEjhi vE sEllEM. 
“da”, odgovori ovaj. “vrAti dug AllAhu, jer je on preči dA mu se vrAti dug”, rEčE Mu vjEro-
vjEsnik, sallallahu alEjhi vE sEllEM. (buhari i MusliM)



dinili dvije vrste ibadeta: tjelesni i ma-
terijalni. Svevišnji Allah u časnoj Knji-
zi, naređujući hadž, kaže: “Hodočastiti 
Kabu, radi Allaha, dužan je svako ko 
bude u mogućnosti do nje doći” (Alu 
Imran, 97). Prema mišljenju većine 
islamskih učenjaka, ovim ajetom pro-
pisana je obaveza hadža. (Vidjeti: Ibn 
Ebu Zemenin, Usulus-sunna) Šejhul-
islam Ibn Tejmijja o ovom pitanju na-
vodi, čak, konsenzus učenjaka. (Vidje-
ti: Ibn Tejmijja, Medžmuu fetava)

Posjećivanje Kabe s nijetom obavlja-
nja hadža i umre, iako iziskivalo odre-
đene materijalne troškove, povećava 
čovjekovu nafaku i otklanja siromaš-
tvo. Abdullah b. Mesud prenosi da je 
Poslanik, sallallahu alejhi ve sellem, 
rekao: “Obavljajte hadž i umru u kon-
tinuitetu jer odstranjuju siromaštvo i 
grijehe kao što kovački mijeh odstranjuje 
primjese u željezu, zlatu i srebru. Za kod 
Allaha primljen hadž nema druge nagra-
de osim Dženneta.” (Tirmizi, Ahmed i 
Ibn Hibban. Tirmizi, Albani i Mustafa 
el-Adevi ovu predaju ocjenjuju isprav-
nom. Vidjeti: Es-Silsiletus-sahiha; Sa-
hihut-tergib; Es-Sahihul-musned) U 
jednoj slaboj verziji ovog hadisa navodi 
se: “Obavljajte hadž i umru u kontinu-
itetu jer produžuju život i odstranjuju 
siromaštvo i grijehe...” (Humejdi, Bej-
heki, Šuabul-iman. Vidjeti: Misbahuz-
zudžadža; Daifut-tergib)

Hadž kao obred poznat je od vreme-
na Ibrahima, alejhis-selam. Uzvišeni 
Allah kaže: “I oglasi ljudima hadž, do-
lazit će ti pješke i na svakoj devi iznu-
renoj, iz dalekih mjesta” (El-Hadždž, 
27). U pogledu vremena propisivanja 
hadža, islamski učenjaci imaju različita 
mišljenja. Imam Seharenfuri navodi da 
o ovom pravnom pitanju postoji jeda-
naest mišljenja (Vidjeti: Bezlul-med-
žhud; Evdžezul-mesalik). Jedni smatra-
ju da je hadž propisan pete hidžretske 
godine, drugi smatraju da je propisan 
šeste, treći sedme, četvrti osme, peti 
devete i šesti desete hidžretske godine 
(vidjeti: El-Idžma; Medžmuu fetava). 
Peto i šesto mišljenje imaju veće izgle-
de i predispozicije da su ispravniji od 
prva četiri mišljenja. (Vidjeti: Ibn Tej-
mijja, Medžmuu fetava)

Islamski učenjaci iz prvih i potonjih 
generacija ne razilaze se u vezi s tim 
da je hadž elementarni dio islama i 

obligatna obaveza muslimana (vidjeti: 
Meratibul-idžma; El-Mugni), a isto 
tako jednoglasni su i u mišljenju da je 
hadž obaveza obaviti jednom u životu 
(vidjeti: El-Idžma; Mealimus-sunen), 
osim onome ko se svojevoljno zavje-
tuje na obavljanje dodatnog hadža (vi-
djeti: Ibn Munzir, El-Idžma; El-Ikna). 
U sunnetu Poslanika, sallallahu alejhi 
ve sellem, u brojnim hadisima naređuje 
se obavljanje hadža. Ibn Omer prenosi 
da je Poslanik, sallallahu alejhi ve se-
llem, rekao: “Islam se temelji na pet (os-
nova): svjedočenju da nema drugog boga 
osim Allaha i da je Muhammed Allahov 
poslanik, obavljanju namaza, davanju 
zekata, obavljanju hadža i postu mjese-
ca ramazana.” (Buhari i Muslim) Ebu 
Hurejra prenosi da je Poslanik, salla-

llahu alejhi ve sellem, jednoga dana, 
obraćajući se ashabima, rekao: “O, ljudi, 
Allah vam je propisao hadž, pa obavite 
ga!” Neko (Akrea b. Habis) od prisut-
nih upita: “Je li svake godine, Allahov 
Poslaniče?” Poslanik, sallallahu alejhi 
ve sellem, šutio je, a ovaj je ashab isto 
pitanje ponovio tri puta. Poslanik, sa-
llallahu alejhi ve sellem, tada reče: “Da 
sam odgovorio potvrdno, (hadž) bi bio 
obavezan (svake godine), a vi to ne biste 
bili u mogućnosti ispuniti.” (Muslim)

ZastuPništvo Za 
obavljanje hadža

Šerijatski obaveznik koji nije u sta-
nju obaviti hadž zbog validne zapreke, 

može opunomoćiti drugog muslimana 
da obavi hadž za njega. (Vidjeti: El-
Mugni) Abdullah b. Abbas prenosi da 
je neka žena kazala Poslaniku, sallalla-
hu alejhi ve sellem: “Allahov Poslani-
če, dužnost hadža koju je Allah stavio 
u obavezu Svojim robovima zatekla je 
moga oca kao oronulog starca, pa se 
ne može održavati na jahalici. Hoću li 
za njega obaviti hadž?” “Da”, odgovo-
rio je Vjerovjesnik, sallallahu alejhi ve 
sellem. (Buhari i Muslim) U drugom 
hadisu Ibn Abbas prenosi da je neki 
čovjek došao Vjerovjesniku, sallalla-
hu alejhi ve sellem, i rekao: “Moja se 
sestra zavjetovala da će obaviti hadž, 
ali je umrla.” “Da je tvoja sestra ostala 
dužna, bi li ti vratio taj dug?”, upita ga 
Poslanik, sallallahu alejhi ve sellem. 
“Da”, odgovori ovaj. “Vrati dug Alla-
hu, jer je On preči da Mu se vrati dug”, 
reče mu Vjerovjesnik, sallallahu alejhi 
ve sellem. (Buhari i Muslim) U jednoj 
verziji koju prenosi Ibn Abbas navodi 
se da je jedan ashab došao Poslaniku, 
sallallahu alejhi ve sellem, i upitao: 
“Hoću li obaviti hadž za svoga oca?” 
“Obavi hadž za njega, ako mu ne bude 
koristio, neće mu štetiti”, reče Poslanik, 
sallallahu alejhi ve sellem. (Ibn Mad-
ža i Taberani. Imam Busiri i šejh Al-
bani ovu predaju smatraju ispravnom. 
Vidjeti: Misbahuz-zudžadža; Sahihu 
Suneni Ibni Madža)

Obavljanje hadža ili umre za živu 
osobu dozvoljeno je samo uz njeno do-
puštenje. Što se tiče osobe koja je umr-
la, dozvoljeno je obaviti hadž u njeno 
ime, iako prethodno nije tražena do-
zvola od nje. (Vidjeti: Et-Temhid)

Islamski su učenjaci jednoglasni u 
mišljenju da muškarac može obavi-
ti hadž za žensku osobu, kao što su 
jednoglasni (osim Hasana b. Saliha 
el-Hemdanija el-Kufija) i u tome da 
ženska osoba može obaviti hadž za 
muškarca, bez obzira bili rodbinski ve-
zani ili ne. (Vidjeti: El-Idžma)

obaviti hadž Prvo Za sebe 
da bi mogao Za drugoga

Osoba koja obavlja hadž za drugog, 
mora prvo obaviti hadž za sebe. Ibn 
Abbas prenosi da je Allahov Poslanik, 
sallallahu alejhi ve sellem, čuo jednog 
čovjeka kako, izgovarajući telbiju, go-

vori: “Odazivam Ti se za Šubrumu.” 
“Ko je Šubruma?”, upitao ga je. “Moj 
brat” ili “moj rođak” (sumnja jedan od 
prenosilaca), reče on. “Da li si obavio 
hadž za sebe?”, upita ga Poslanik, sa-
llallahu alejhi ve sellem. “Nisam”, od-
govori čovjek. “Obavi hadž za sebe, a 
potom za Šubrumu”, reče mu Poslanik, 
sallallahu alejhi ve sellem. (Ebu Davud; 
Ibn Madža, Albani i Vadai ovo preda-
nje smatraju ispravnim, a Ibn Muflih 
dobrim. Neki hadiski eksperti tvrde da 
su ovo riječi Ibn Abbasa, a ne Poslani-
ka, sallallahu alejhi ve sellem. (Vidjeti: 
El-Medžmua)

Ovaj stav zastupa većina učenjaka 
(vidjeti: Advaul-bejan), a odabrali su 
ga Evzai, Ishak (vidjeti: El-Havil-ke-
bir), te sljedbenici šafijske (vidjeti: El-
Umm) i hanbelijske (vidjeti: El-Mu-
gni) pravne škole. Hanefijski pravnici, 
iako su dozvolili zastupništvo prije 
obavljanja vlastitog hadža, smatraju da 
je bolje da zastupnik prvo obavi hadž 
za sebe, a potom za željenu osobu, 
izlazeći tako iz razilaženja. (Vidjeti: 
El-Mebsut)

da li i bedel ima nagradu 
hadža kao i osoba Za 

koju obavlja hadž?

Osoba koja obavlja hadž za nekoga 
ima veliku nagradu zbog ukazanog 
dobročinstva drugom muslimanu. Me-
đutim, da li dotična osoba ima, tako-
đer, nagradu hadža, pitanje je o kojem 
islamski učenjaci imaju različite stavo-
ve. Davud b. Ali rekao je Seidu b. Mu-
sejjibu: “Ebu Muhammede, ko ima na-
gradu, onaj koji obavlja hadž za nekoga 
ili onaj za koga se obavlja?” “Allah je 
milostiv i prema jednom i prema dru-
gom”, reče Ibn Musejjib. Ibn Hazm, 
nakon što je spomenuo navedeno pre-
danje, rekao je: “Istinu je kazao Seid.” 
(Vidjeti: El-Muhalla)

Jedan je čovjek upitao imama Ahme-
da da li i on ima nagradu hadžije ako 
obavi hadž za svoju majku, a imam 
Ahmed mu je rekao: “Da, ti vraćaš njen 
dug.” (Vidjeti: Ebu Davud es-Sidžista-
ni, Mesailul-imami Ahmed)

Stalni kolegij za islamsko misionar-
stvo kaže: “O nagradi onoga ko obav-
lja hadž za drugu osobu i da li takav 

hadž vrijedi kao vlastiti ili više od 
toga ili manje, samo Uzvišeni Allah 
zna.” (Vidjeti: Fetaval-ledžnetid-dai-
ma) Na drugom mjestu Stalni kolegij 
kaže: “Kada je u pitanju zastupništvo 
u hadžu i umri, odnosno kada neko 
obavi hadž ili umru za određenu oso-
bu, u tom slučaju nagrada za obrede 
pripada osobi za koju se obavljaju, a 
očekuje se i da će veliku nagradu imati 
i zastupnik, shodno svom nijetu i te-
žnji za činjenjem dobrih djela.” (Vi-
djeti: Fetaval-ledžnetid-daima) Kada 
je šejh Ibn Usejmin upitan o nagradi 
za bedela, rekao je: “On obavlja hadž 
za drugoga, a ne za sebe. Prema tome, 
ne može imati nagradu hadžije, ali će 
ga Uzvišeni, inšallah, nagraditi zbog 
iskrenog nijeta da pomogne drugom 
muslimanu.” (Vidjeti: Ibn Usejmin, 
Medžmuu fetava) Uzvišeni Allah naj-
bolje zna kakvu je nagradu pripremio 
onome ko obavlja hadž za drugog mu-
slimana. Posmatrajući ovo pitanje kroz 
prizmu Allahove neizmjerne milosti, 
nije neshvatljivo da Uzvišeni Stvoritelj 
upiše nagradu za hadž i jednoj i drugoj 
osobi. U pogledu hadisa u kojem se na-
vodi da je Poslanik, sallallahu alejhi ve 
sellem, rekao: “Ko obavi hadž za umrlog 
muslimana ima istu nagradu kao i umr-
li” (Taberani, El-Evsat; Hatib, Tarihu 
Bagdad), njegov lanac prenosilaca ima 
izvjesne slabosti. (Vidjeti: Medžmeuz-
zevaid; Es-Silsiletud-daifa)

Nije problematično da zastupnik 
obavi hadž za određenu osobu iz svo-
ga mjesta boravka, kao naprimjer stu-
dent koji studira u Saudijskoj Arabiji 
za neku osobu iz Bosne. Neki učenjaci 
smatraju da zastupnik treba krenu-
ti na hadž iz istog mjesta iz kojeg je 
opunomoćitelj bio dužan obaviti hadž 
(vidjeti: El-Mesaliku fil-menasik), me-
đutim, ispravno je da može obaviti 
hadž za drugu osobu polazeći iz bilo 
kojeg mjesta, bilo ono dalje ili bliže od 
mjesta boravka opunomoćitelja, pa čak 
i iz Meke (vidjeti: El-Fetavas-Siadijje). 
Ne postoji, koliko mi je poznato, vali-
dan dokaz da zastupnik mora krenuti 
na hadž iz mjesta boravka opunomoći-
telja. Ono što je važno jeste da opuno-
moćitelj bude bogobojazna osoba i da 
izvrši hadžske obrede na što potpuniji 
način (vidjeti: Fetaval-ledžnetid-dai-
ma).



Z
ahvala 
pripada 
Allahu, 
Gospoda-
ru svjetova. 
Neka su sa-
lavati i selami 
na Allahovog 
miljenika, oda-
branog roba i po-
slanika Muhamme-
da, njegovu porodicu, 
ashabe i sve koji slijede nje-
govu uputu.

Svako vrijeme ima svoja prepo-
znatljiva obilježja, koja neminovno 
ostavljaju trag na životu ljudi tog vre-
mena. Stoga, kada želimo upoznati i 
razumjeti život i djelo neke ličnosti iz 
prošlosti, nužno je osvrnuti se na obi-
lježja vremena u kojem je živjela, jer 
stanje društva, poput mira i rata, osku-
dice i izobilja, običaja i navika, ostavlja 
upečatljiv trag na društvo u cijelosti, ali 
i na svakog pojedinca.

Svjet-
ska mreža podata- ka – inter-
net, uveliko je obilježila ovo naše doba. 
Ta mreža skratila je udaljenost, poveza-
la ljude i nekadašnju fantaziju pretvorila 
u stvarnost. Internet se začeo i razvio u 
zadnjoj trećini dvadesetog vijeka. De-
vedesetih godina postaje dostupan široj 
javnosti i od tada je u stalnoj ekspanziji. 

Da-
nas 

u svi-
jetu 

internet 
koristi 3,8 

milijardi lju-
di i taj se broj, 

iz dana u dan, kon-
stantno povećava. Ta 

mreža pruža čovječanstvu 
ogromne usluge, ali istovremeno u 

sebi krije i mnoge opasnosti.  
Putem interneta pratimo dešava-

nja u cijelom svijetu, kao što su ratovi 
i nemiri, proslave, sportske aktivnosti, 
upoznajemo daleke i strane kulture i 
običaje; mogu se pratiti znanstvena 
istraživanja i dostignuća, mogu se kon-
sultovati stručnjaci iz raznih oblasti; 
realizuju se bankovne usluge, vrše se 

novčane transakcije, obavljaju se mar-
keting i kupoprodaja. Putem interneta i 
društvenih mreža ostvaruju se komuni-
kacije sa osobama koje poznajemo i koje 
ne poznajemo, ma gdje se nalazili, što 
nam pruža mogućnost da razmjenjuje-
mo mišljenja i iskustva. Putem interne-
ta dolazimo do korisnih informacija o 
običnim životnim potrebama, kao na-
primjer kako popraviti kvar na automo-
bilu, kako pripremiti neko jelo, kako se 
rješava određeni matematički zadatak, 
kako prepoznati simptome bolesti, kako 
se liječiti i sl. Gotovo da nam ništa ne 
može naumpasti a da o tome već nije 
nešto kazano na internetu.

To su samo neke od brojnih usluga 
koje pruža ova mreža i svi mi je svakod-
nevno, više ili manje, koristimo. Narav-
no, postoji i druga strana medalje, jer 
ova mreža nosi brojne opasnosti i nega-
tivnosti: internet je idealno sredstvo za 
širenje i promociju zabluda svih boja i 
vrsta. Putem ove mreže unose se sumnje 
u vjeru, promoviraju se ideologije zablu-
djelih sekti, javno i otvoreno se poziva 
bludu, nemoralu i mnogim devijacijama 
koje su oprečne vjeri, moralu i zdravoj 
ljudskoj prirodi. Sve to plasira se na per-
fidan način, koji očarava, zavodi i truje 
djecu, omladinu pa i odrasle, uništava 
čednost, navodi na šejtanski put i pod-
stiče na razne morbidnosti i nastranosti. 
Internet se koristi u svrhu seksualnog 
zlostavljanja, prijetnji i ucjena, naroči-

to kod mlađih i adolescenata. Internet 
i društvene mreže pospješuju širenje 
glasina i izmišljotina. Putem interneta 
narušava se privatnost i intima špijuni-
ranjem i hakiranjem privatnih računa. 
Internet nudi razne forme i oblike koc-
ke i klađenja, veliki je uzročnik gubljenja 
vremena i zapostavljanja nekih vjerskih 
obaveza, kao što je namaz. Internet je 
odgovoran za nastanak nove savremene 
bolesti: hronične ovisnosti o internetu, 
koja uzrokuje duševne i tjelesne tegobe, 
rezultira zapostavljanjem stvarnog živo-
ta i problemima u porodici i društvu.

Uz sve koristi koje internet pruža i 
opasnosti koje nosi, jasno je da je in-
ternet test imana i morala čovjeka, pa i 
njegovog razuma. Kapije hajra i dobra 
koje ovo sredstvo pruža širom su otvo-
rene, a isto tako i kapije zla. Nekog će 
ovo sredstvo uzdići i uzvisiti, a druge će 
baciti u provaliju poniženja. Zbog te re-
alnosti razuman čovjek, koji vodi računa 
o svojoj vjeri, zastat će pred ovom po-
javom i preispitati svoje postupke. Isto 
tako, roditelji koji se brinu o svojoj dje-
ci i porodici, prosvjetni radnici, vjerski 
službenici, kao i svi savjesni aktivisti koji 
prate i usmjeravaju društvo i vode raču-
na o stanju zajednice, dužni su dati svoj 
doprinos da se potencijali i mogućnosti 
ove mreže iskoriste u pozitivne svrhe, i 
da se razvije svijest o opasnostima koje 
u sebi nosi i kako ih se sačuvati i od njih 
zaštititi.

Da bi se ovo sredstvo upotrijebilo na 
ispravan način i da bismo se zaštitili i 
sačuvali opasnosti koje ono nosi, nuž-
no je aktivnosti na internetu uskladiti 
sa principima islama. Kroz ovu rubriku 
ukazat ćemo, Allahovom dozvolom, na 
najbitnije norme islamske etike koje se 
tiču upotrebe interneta, kao što su pra-
vila u pogledu  vijesti i informacija, ada-
bi dijaloga i vođenja rasprave, čuvanje 
pogleda, svijest o Allahovom nadzoru, 
opasnost gubljenja vremena i sl.

Provjera informacija

Jedna od posebnosti interneta jeste 
da pruža izuzetno velike količine infor-
macija. Međutim, unos tih informacija 
dostupan je apsolutno svima, tako da 
informacije plasiraju ljudi svih mogućih 
profila: stručni, nestručni, učeni, neuki, 
čestiti, pokvareni... Ta činjenica nalaže 
nam selektivnost pri uzimanju informa-
cija, te da prihvatamo i smatramo isti-
nitim samo one informacije koje dolaze 
iz poznatih i pouzdanih izvora. Na ovo 
pravilo ukazuje kur’anski ajet u kojem 
Uzvišeni Allah kaže: “O vjernici, ako 
vam nekakav nepošten čovjek donese 
kakvu vijest, dobro je provjerite, da u 
neznanju nekome zlo ne učinite, pa da 
se zbog onoga što ste učinili pokajete.” 
(El-Hudžurat, 6)

Čak i kada informacija dođe iz pouz-
danog izvora i potvrdi se njena auten-

tičnost, za ispravan sud o njoj nužno 
je poznavati detalje i okolnosti koje se 
za nju vezuju, da bismo imali potpunu 
sliku o dotičnom događaju, jer zanema-
rivanje okolnosti doprinijet će pogreš-
nom razumijevanju. Na osnovu okol-
nosti u kojima se nešto desi, mi ćemo 
dotični postupak prihvatiti i odobriti ili 
osuditi i odbaciti. Naprimjer, ako čovjek 
s kojim smo dogovorili važan sastanak 
ne dođe u dogovoreno vrijeme i ne oba-
vijesti nas o svom nedolasku, činjenica 
je da nije ispoštovao dogovor, ali na 
osnovu toga nije ispravno donijeti sud 
o njemu sve dok ne saznamo okolnosti 
u kojima se to desilo. Ako nije došao, 
naprimjer zbog udesa ili hitne neodlo-
žive situacije u kojoj se našao, odobrit 
ćemo njegov postupak, a ako nije došao 
pravdajući se da je prespavao, zaboravio 
i sl., njegov postupak ćemo osuditi. Kao 
primjer može poslužiti i slučaj iz živo-
ta Allahovog Poslanika, sallallahu alej-
hi ve sellem, kada je jedne noći pratio 
svoju suprugu Safijju iz džamije, pa su 
ga vidjela dvojica ashaba koji požuriše 
udaljavajući se od njega, međutim, Po-
slanik, sallallahu alejhi ve sellem, do-
zva ih i reče: “Polahko, vas dvojica! Ovo 
je Safijja (moja supruga).” (Buhari, br. 
3107, i Muslim, br. 2175) Da je jedan 
od dvojice ashaba kasnije rekao da je 
vidio Poslanika, sallallahu alejhi ve se-
llem, sa ženom u mrkloj noći, rekao bi 
istinu, ali istinu koja nije dorečena, jer 
nisu iznesene sve okolnosti i detalji tog 
događaja, i nije iznesena činjenica da je 
dotična žena ustvari supruga Allahovog 
Poslanika, što će u potpunosti promije-
niti sud o ovom događaju.

ne žuri sa Prenošenjem 
vijesti

Allahov Poslanik, sallallahu alejhi ve 
sellem, govorio je: “Dovoljno je čovjeku 
laži da kazuje sve što čuje.” (Muslim, br. 
5) Nakon što se informacija provjeri, 
upoznaju sa okolnostima i dobije se 
potpuna slika o njoj, ne smijemo žuri-
ti sa njenim širenjem. Oprez pri širenju 
informacija pokazatelj je čovjekovog 
uma, njegove pronicljivosti, imana i vje-
re. Nikada se vijesti nisu tako brzo i lah-
ko širile kao što je slučaj u našem vre-
menu, stoga je jako bitno imati na umu 
upozorenja koja je Poslanik, sallallahu 
alejhi ve sellem, izrekao o opasnosti 
govora i jezika. Jedno takvo upozorenje 
prenio je Ebu Hurejra, radijallahu anhu, 

kazavši da je Poslanik, sallallahu alejhi 
ve sellem, rekao: “Doista čovjek izgovori 
riječ, ne razmišljajući o njenom znače-
nju, pa zbog nje propada u Vatri dublje 
od razdaljine između istoka i zapada.” 
(Muslim, br. 2290)

U drugoj, podužoj predaji navodi se 
da je Poslanik, sallallahu alejhi ve sellem, 
upozorio Muaza b. Džebela, radijallahu 
anhu,  da čuva jezik i da ga obuzda, a 
Muaz upita: “Allahov Poslaniče, zar 
ćemo biti pitani za ono što govorimo”, 
na što mu Poslanik, sallallahu alejhi ve 
sellem, reče: “Majka te nemala, Muaze, 
a zar će ljude naglavačke (na nosovima) u 
Vatru baciti išta drugo do žetve njihovih 
jezika!” (Ahmed, br. 22016, i Tirmizi, 
br. 2616. Tirmizi kaže da je hadis ha-
sen-sahih)

U spomenutim predajama Poslanik, 
sallallahu alejhi ve sellem, upozorava 
na opasnost govora i jezika, dok se na 
društvenim mrežama pretežno komu-
nicira putem tastature, u pisanoj for-
mi, tj. rukom, a ne jezikom, međutim, 
suština je ista, pa je i propis identičan. 
Zanimljivo je spomenuti da je Posla-
nik, sallallahu alejhi ve sellem, u jednom 
hadisu istovremeno upozorio na jezik i 
ruku: “Musliman je onaj od čijeg su jezika 
i ruku mirni drugi muslimani!” (Buhari, 
br. 10, i Muslim, br. 41)

Zato, prije nego što podijeliš kakvu 
vijest, provjeri da li je korisno da se ta 
vijest širi ili ne. Ako se time afirmiraju 
pozitivne vrijednosti, plemenit moral, 
podstiče na dobro, ukazuje na zlo, pro-
moviše korisno znanje i sl., proslijedi je, 
a ako je suprotno tome, ne budi učesnik 
u njenom širenju. 

Isto tako, ako se radi o vijesti kojom 
se narušava čast nekog muslimana, ne 
dozvoli sebi luksuz da učestvuješ u nje-
nom širenju, i za vjernika pronađi lijepo 
mišljenje, ako je to ikako moguće. Kaže 
Svevišnji Allah: “Zašto, čim ste to čuli, 
nisu vjernici i vjernice jedni o drugima 
dobro pomislili i rekli: ‘Ovo je očita 
potvora!’” (En-Nur, 12)

Oprez u širenju vijesti naročito je va-
žan kada se radi o stvarima od općeg 
značaja za zajednicu muslimana. Uzvi-
šeni Allah, upozoravajući na opasnost 
širenja takvih glasina, kaže: “Kada sa-
znaju za nešto važno, a tiče se sigur-
nosti ili opasnosti, oni to razglase. 
A da se oni s tim obrate Poslaniku ili 
predstavnicima svojim, saznali bi od 
njih ono što žele saznati. A da nije 
Allahove dobrote prema vama i milo-
sti Njegove, i vi biste, osim malo vas, 

sigurno, šejtana slijedili.” (En-Nisa, 
83) Abdurrahman es-Sa’di, rahime-
hullah, u komentaru ovog ajeta kaže: 
“Ovako Allah odgaja Svoje robove, 
ukazujući na njihov neprimjeren postu-
pak i na to da trebaju, kada se suočavaju 
sa bitnim pitanjima od općeg interesa, 
a tiču se sigurnosti i prosperiteta  vjer-
nika ili nedaće, da dobro provjere i da 
ne požuruju sa širenjem takve vijesti. 
Takvu vijest trebaju izložiti Poslaniku i 
svojim vođama, onima koji su proniclji-
vi, učeni, iskreni, razumni i iskusni, koji 
poznaju suštine stvari i znaju u čemu se 
ogleda korist, a u čemu šteta. Ako takvi 
donesu procjenu da je u širenju te vijesti 
interes i korist vjernicima, da im to do-
nosi radost i štiti ih od neprijatelja, to će 
učiniti, a ako uoče da u tome nije korist, 
ili u tome ima koristi ali su negativne 
posljedice veće, neće tu vijest širiti...

U ajetu se, također, osuđuje i zabra-
njuje brzopletost u širenju vijesti, ne-
posredno nakon što se čuju, i naređuje 
se da se promisli prije nego što se pro-
govori, i da se razmotri da li je u tome 
korist pa da se čovjek u to upusti ili je u 
tome šteta pa da se suzdrži.” (Tejsirul-
Kerimir-Rahman, str. 190)

govori lijePo!

Svevišnji Allah poručuje Svojim ro-
bovima: “Reci robovima Mojim da 
govore samo lijepe riječi: jer bi šejtan 
mogao posijati neprijateljstvo među 
njima, šejtan je, doista, čovjekov otvo-
reni neprijatelj” (El-Isra, 53). Kada 
želimo postaviti kakav status, poslati 
poruku na nekoj grupi, dati komentar i 
sl., imajmo na umu ovaj ajet i prije nego 
što pošaljemo tekst, razmislimo da li je 
naš govor lijep. Razmislimo da li time 
nekog vrijeđamo, da li time povređu-
jemo nečije osjećaje, da li se time bude 
sumnje ili rađa neprijateljstvo i mržnja 
među ljudima. Ako naš govor ima ova-
kvih elemenata, znajmo da nije lijep, i 
da je selamet u tome da ga obrišemo. 
Ako pak tragaš za najljepšim govorom, 
pa Allah nam opisuje taj govor i kaže: 
“A ko govori ljepše od onoga koji po-
ziva Allahu...” (Fussilet, 33), tj. niko ne 
govori ljepše od onoga ko Allahu po-
ziva. Neka nam ovi ajeti budu vodilja 
u našem govoru u stvarnom životu i u 
virtuelnom svijetu!

Nastavit će se, inšallah!



Novo istraživanje pokazuje da je došlo do smanjenja od 30% 
u broju židovskih studenata u SAD-u koji podržavaju Izrael.

Naručilac istraživanja je proizraelska grupa Marka Izrael 
Group (BIG), a izvještaj je pokazao da je podrška pala sa 84% 
u 2015. godini, na 54% u prošloj godini. Grupa, čija je misija 
poboljšati imidž Izraela u američkoj javnosti, opisala je rezultat 
kao “razoran”. 

Prema navedenom istraživanju, Izrael ima solidnu bazu 
među židovima, evangelistima, konzervativcima, političkoj de-

snici i starijim generacijama u cjelini. Međutim, Izrael gubi po-
dršku među mladima i posebno među židovskih studentima.

U Palestini, pak, na okupiranim teritorijima Zapadne obale 
broj nelegalno izgrađenih izraelskih stambenih jedinica pora-
stao je za 70,4%. Prema listu Times of Israel, od maja prošle 
godine do maja ove godine započela je gradnja 2.758 stambe-
nih jedinica, dok je tokom dvanaest mjeseci prije toga izgrađe-
no 1.619. Ovi podaci ne uključuju izraelska naselja u Istočnom 
Jerusalemu.

Grupa aktivista pod nazivom Peace Now, koja prati dešava-
nja oko kolonijalnih židovskih naselja, izjavila je da, dok se in-
tenzivira izgradnja doseljeničkih naselja, gradnja na izraelskim 
teritorijima opala je za oko 2,5%. “Umjesto da rade na rješa-
vanju izraelske stambene krize, vlada daje prednost radikalnoj 
manjini koja živi izvan granica države, a takvo ponašanje uda-
ljava nas od jedinog način da se okonča izraelsko-palestinski 
sukob: uspostava dvije države”, naveli su iz ove organizacije. 

Više od 600.000 židovskih doseljenika živi na okupiranoj 
Zapadnoj obali i u Istočnom Jerusalemu. Prema međunarod-
nom pravu, sva izraelska naselja na tom području su ilegalna.

(Izvor: middleeastmonitor.com) 

U zračnim napadima američke koa-
licije, čiji su cilj trebali biti ISIL i neke 
islamske opozicione grupe u Siriji, u dvi-
je sirijske provincije u posljednjih mjesec 
dana ubijeno je više od 400 civila. U junu 
mjesecu u napadima koje su izvele snage 
pod vodstvom SAD-a, poginulo je 427 
civila, što je više nego dvostruko u odno-
su na prošli mjesec. Sirijski opservatorij 
za ljudska prava naveo je da je razdoblje 
između 23. maja i 23. juna tridesetodnev-
no razdoblje s najvećim brojem poginulih 
civila u koalicijskim napadima otkako su 
počeli 23. septembra 2014. godine. Pred-
sjednik Opservatorija Rami Abdel Ra-
hman rekao je da su 222 civila, uključu-
jući 84 djece, najvećim dijelom poginuli 
u pokrajini Deir Ezzor, pod kontrolom 
ISIL-a. Još 250 civila, uključujući 53 
djece, ubijeno je u pokrajini Rakka, gdje 
SAD uz pomoć saveznika na tlu poku-
šavaju istisnuti ISIL iz njihovog bastiona 
grada Rakke. On je za AFP rekao da se s 
ovim brojem poginulih ukupan broj po-
ginulih civila u napadima SAD-a i save-
znika povećao na 1.953, uključujući 456 
djece i 333 žene. Chris Woods, direktor 
grupe Airwars koja prati zračne napade 
pod vođstvom SAD-a u Siriji i Iraku, re-
kao je: “Vojske i vlade koje su uključene 
u kampanju protiv ISIL-a trebaju hitno 
reagirati na ovo pogoršanje situacije. Sve 

velike nevladine organizacije u svijetu i 
međunarodne agencije zabrinute su zbog 
visokog broja civilnih žrtava u Rakki i 
Mosulu. Lokalni i strani posmatrači već 
neko vrijeme upozoravaju da znatan broj 
civila svakodnevno gine u pokušajima 
SAD-a i SDF da osvoje Rakku.” 

Ranije u toku prošle sedmice, istražioci 
ratnih zločina Ujedinjenih nacija rekli su 
da intenziviranje napada na Rakku pod 
vođstvom SAD-a uzrokuje “zapanjujuće 
gubitke civilnih života”. Paulo Pinheiro, 
predsjednik UN-ove istražne komisije, 
rekao je da su pojačani zračni napadi ko-
alicijskih snaga uzrokovali smrt najmanje 
300 civila u gradu Rakka od marta ove 
godine. On je Vijeću za ljudska prava 
UN-a kazao kako neki sporazumi izme-
đu sirijske vlade i pobunjeničkih grupa 

o evakuaciji civila i opozicionih boraca 
iz opkoljenih područja “imaju elemente 
ratnih zočina jer civili nisu imali izbora”. 
“Mi smo izričito napomenuli da je inten-
ziviranje zračnih udara, koji su utrli put 
za napredak SDF-a prema Rakki, rezul-
tirali ne samo zapanjujućim gubitakom 
civilnih života nego je također dovelo do 
toga da 160.000 civila napusti svoje do-
move i postanu interno raseljene osobe”, 
izjavio je. 

Prethodno najsmrtonosnije 30-dnevno 
razdoblje bilo je između 23. aprila i 23. 
maja u kojem je ubijeno 225 civila. Sjedi-
njene Američke Države i njeni saveznici 
pružaju zračnu podršku kurdskim i arap-
skim borcima koji se bore da oslobode 
grad od ISIL-a.

(Izvor: middleeasteye.net) 

SVE MANJI BROJ ŽIDOVSKIH STUDENATA U SAD-U PODRŽAVA IZRAEL

U AMERIČKIM ZRAČNIM UDARIMA 
POGINULO VIŠE OD 400 CIVILA 

Grupa intelektualaca i aktivista pod nazivom “Na-
rodna arapska inicijativa za suprotstavljanje agresiji 
iranskog režima” pozvala je u junu međunarodnu za-
jednicu da spriječi Teheran u pružanju podrške tero-
rizmu. Generalni koordinator inicijative Faisal Steel 
tokom seminara u sjedištu Vijeća za ljudska prava u 

Ženevi rekao je da su predstavnici naroda Ahvaza i 
Belučistana, te Azera u Iranu, na seminaru govorili o 
zločinima iranskog režima protiv svog naroda i oku-
paciji njihove zemlje i imovine. Steel je istakao da Iran 
izvozi terorizam u Jemen, Siriju, Irak, Liban, Bahre-
in, Saudijsku Arabiju, te finansira i formira sektaške 
milicije koje destabiliziraju regiju. Seminar je održan 
na margini redovnog 35. zasjedanja Vijeća za ljudska 
prava Ujedinjenih naroda u Ženevi. Prema saopće-
nju, tokom simpozija prezentirano je nekoliko kratkih 
filmova koji bacaju svjetlo na patnje arapskih naroda 
Ahvaza i Belučistana i Azera. Steel je u svom govoru 
istakao da Iran drži nezahvalan rekord u broju smrtnih 
kazni godišnje. 

Sudionici su pozvali Ujedinjene narode i međuna-
rodnu zajednicu da zaustave iranske zločine protiv ma-
njina i da poduzmu korake koji će iranski režim od-
vratiti od toga, poput nametanja ekonomskog bojkota. 

(Izvor: almohammara.com) 

ORGANIZACIJE ZA LJUDSKA PRAVA POZIVAJU DA SE ZAU-
STAVE IRANSKI ZLOČINI NAD MANJINAMA U IRANU

TURSKA: NEĆEMO OSTAVITI KATAR NA CJEDILU, A ZAHTJEVI ZA 
ZATVARANJE TURSKE VOJNE BAZE PREDSTAVLJAJU MIJEŠANJE U 

BILATERALNE ODNOSE ANKARE I DOHE

Turski ministar obrane Fikri Isik 
rekao je da ne postoje planovi za 
revidiranje sporazuma s Katarom o 
uspostavljanju turske vojne baze u 
toj zemlji, ističući da svaki zahtjev 
za zatvaranje baze predstavlja mi-
ješanje u odnose između dvije ze-

mlje. Ministar je u televizijskom 
razgovoru za NTV kazao kako ne 
vidi nijedan opravdan razlog za-
htjeva za zatvaranje baze. “Turska 
vojna baza u Kataru održavat će si-
gurnost u Kataru i regiji”, rekao je 
Isik, ocijenivši da će “jačanje turske 

vojne baze biti pozitivan korak za 
sigurnost Zaljeva”.

List Hurriyet izvijestio je da se 
oko 88 turskih vojnika već nalazi 
u Kataru, te da se očekuje kako 
će, nakon Ramazanskog bajrama, 
turske i katarske snage provoditi 
zajedničke vježbe. Hurriyet tvr-
di da će se u konačnici u turskoj 
bazi u Kataru nalaziti oko hiljadu 
vojnika, a također je moguće da će 
biti poslana i jedinica ratnog zra-
koplovstva. 

Izjava turskog ministra uslijedi-
la je nekoliko sati od podnošenja 
popisa zahtjeva Saudijske Arabije, 
UAE-a, Bahreina i Egipta, kojim 
zahtijevaju od Katara da ispuni 
nekoliko zahtjeva, uključujući i za-
tvaranje turske vojne baze u Dohi. 

(Izvor: huffpostarabi.com) 

